
ـلٰـوۃُ   وَ  الـسَّـلََمُ  عَـلٰی  خاتمَِ   ِ  الۡـعٰـلَـمِیۡنَ    وَ  الـصَّ ہِ  رَب  ن الَۡـحَـمۡـدُ  لِـلّـٰ  النَّبِی ّٖ

حۡـمٰنِ   ہِ  الـرَّ جِیۡمِؕ    بـِسۡمِ  الـلّـٰ ہِ   مِـنَ  الـشَّـیۡـطٰنِ  الـرَّ ـا بـَـعۡـدُ   فـَاعَُـوۡذُ   بـِا لـلّـٰ  امََّ

حِـیۡمِؕ   الـرَّ

Hukuncin Rashin Ladabi 1 

 Addu’ar Attari 

Ya Allah! Duk wanda ya karanta ko ya saurari wannan takarda mai taken 
Hukuncin Rashin Ladabi  Ka tsare shi da tsatsonsa  daga aikata rashin ladabi 
ga Waliyyan Allah da kuma daga sharrin mutane marasa ladabi. Ka gafarta 
musu, da iyayensu, da iyalansu baki ɗaya ba tare da hisabi ba.  

ن   صلَّی اللہُ عَلَیْہ ِوَاٰلِہّٖ وَسَلَّم اٰمِیْنْ بجَِاہِ خاتمَِ النَّبِی ّٖ

Falalar Salatin  Annabi  صلى الله عليه وسلم 

Manzon Allah   صَلَّى اللہُ عَلیَْهِ وَاٰلِهّٖ وَسَلَّم ya ce: "Yawaita Zikiri da Yin Salati  a gare ni 
yana tafiyar da talauci."2 

د  صَلُّوۡا عَلَى الۡحَبیِۡب  ُ عَلٰى مُحَمَّ  صَلَّى اللّّٰٰ

Hukuncin Rashin Ladabi 

Sayyiduna Abu Sa'id 'Abdullah Muhammad al-Tamimi al-Shafi'i  هِ عَـلیَْه  ya رَحْمَةُ الـلّـٰ
ba da labarinsa a Masallacin Juma'a na Damasƙus a shekara ta 580 bayan 
hijira:  

Ina da abokin karatu mai suna Ibn Saƙa. Muna zaman abota tare kuma muna 
haddar karatu tare a birnin Baghdad, mun ji labarin wani mutun mai 
kyawawan Hali wanda aka ɗauka a matsayin "Gausi" na zamaninsa. Babban 
karamarsa ita ce duk lokacin da yake son ya bayyana sai ya bayyana, sannan 
yana iya ɓacewa daga idanun mutane a take alhalin yana zaune a wurin.  

 
1 Wannan jawabi ne da shugaban Ahlus Sunnah kuma wanda ya assasa ƙungiyar Dawatul Islam, 
Malam Abu Bilal Muhammad Ilyas Attar ƙadiri  ْداَمَـتْ بَـرَكَـاتـُهُـمُ الْـعـَالِـیـَه ya gabatar a shekara ta 1410 B.H 
/ 16 ga Nuwamba, 1989, a wani taro mai cike da koyarwar Sunnah da aka yi a Kakkri Ground, da ke 
birnin Karachi.Wannan jawabi an tattara shi ne ta hannun sashi na "Jawabai na Amir Ahlus Sunnah" 

da ke ƙarƙashin cibiyar Al-Madina-tul-Ilmiyyah. 
2 Al ƙawl al Badi, shafi . 273 

Mun yanke shawarar tafiya domin saduwa da shi. A wancan lokacin, Shekh 
Abdulƙadir Jilani  هِ عَـلیَْه الـلّـٰ  shi ma abokin karatunmu ne. Sai ya ce, "Ni ma رَحْمَةُ 
zan je." Amma Ibn Saƙa sai ya ce, "Kuna  ɗaukarsa a matsayin Gausi, amma ni 
zan tambaye shi wata tambaya mai wuyar gaske da ba zai iya amsamin ita ba." 
sai kuma Abu Sa'id yace, "Ni ma zan tambayi tambaya mai wuya sosai domin 
in ga irin amsar da zai bayar." Amma Shekh 'Abdul-ƙadir Jilani  ْهِ عَـلیَه  sai رَحْمَةُ الـلّـٰ
ya faɗa mana wani abu daban. Ya ce, "Ni ba zan tambayi komai ba, domin ba a 
magana a gaban magabata ko Tambaye -Tambaye; kawai dai zan je in ziyarce 
shi ne".  

Dukkanmu mu uku muka tafi gidansa kowa da niyyar da ke zuciyarsa. Bamu 
sameshi zaune a kan kujerarsa ba, saboda haka muka zauna. Kawai sai muka 
ganshi zaune a kan kujerar, ya juyo tare da yi wa Ibn Saƙa wani irin kallo na 
fushi, ya ce: "Kana son ka tambaye ni tambayar da ba zan iya amsa ta ba? Ji 
nan! Tambayarka ita ce kaza, amsarta kuma ita ce kaza." Kasancewar Allah ya 
ba shi hasken zuciya, sai ya faɗa wa Ibn Saƙa tambayarsa har da amsarta tun 
kafin ma Ibn Saƙa ya yi magana. Sannan ya ce, "Ya kai Ibn Saƙa! Ina hango 
wutar kafirci tana ruruwa a cikin zuciyarka."  

Daga nan sai ya juyogareni da wani irin kallo ya ce: "Ka so ka gani ko ta yaya 
zan amsa tambayarka. To saurara! Tambayarka ita ce kaza kuma amsarta ita 
ce kaza. (Sai dai shi rashin ladabinka bai kai na Ibn Saƙa ba, domin shi Ibn Saƙa 
ya yi mummunan zato cewa ba zan iya amsa masa ba, amma kai ma ka nuna 
rashin ladabi. Saboda wannan rashin ladabi)  kaima Ina ganin ka nutse a cikin 
duniyanci har zuwa ƙofofin kunnuwanka."   

Bayan ya kalle mu da fushi ya kuma amsa tambayoyinmu, sai ya tashi daga 
kujerarsa, ya rungume Shaikh Abdul-ƙadir Jilani 'هِ عَـلیَْه  ya ce masa cikin ,رَحْمَةُ الـلّـٰ
ƙauna da girmamawa yace: "Ɗana! Ina hango ka kana shelantawa a cikin taron 
Waliyyan Allah a birnin Baghdad cewa: Ƙafata tana kan wuyan kowane 
Waliyyi ."  

Sayyiduna Abu Sa'id  هِ عَـلیَْه  ya ce: “Dukkan abin da wancan mutumin mai رَحْمَةُ الـلّـٰ
kwarjini ya faɗa, sai da ya faru sak. Matsayin Shaikh Abdulƙadir Jilani   ِه رَحْمَةُ الـلّـٰ
 ya ƙara ɗaukaka, har ma aka shaida lokacin da ya yi wancan shelar a kan عَـلیَْه 
munbari cewa: 'Ƙafata tana kan wuyan kowane Waliyin Allah'. Dukkan 
waliyyai suka sunkuyar da wuyayensu domin ya ɗora ƙafarsa a kai.”  

Shi kuwa Ibn Saƙa, ya samu zurfin ilimin addini ya zama babban malami mai 
iya muhawara da babu wani Banasare ko Bayahude da zai iya gaba da shi. Yana 

kawo hujjoji masu ƙarfi game da Musulunci har sai abokan hamayarsa sun 
kauda kansu sun yarda da shi. Ta haka ya yi nasara a kan kowa har sunansa ya 
watsu a sauran ƙasashe.  

A hankali ya kasance na kusa da Sarkin Musulmi (Halifa) na lokacin. Sai Sarkin 
ya aike shi ƙasar Ruma (daular Kiristoci). Yayin da ya isa can ya zama baƙon 
sarki, sai ya yi muhawara da malaman Kiristoci kuma ya buge su duka.  

Rana guda sai Ibn Saƙa ya hango ɗiyar sarkin sai zuciyarsa ta kamu da 
ƙaunarta. Dare da rana sai ya kasance ya na ta zulumi saboda soyayyarda yake 
yi mata. A ƙarshe sai ya bayyana ra'ayinsa ga sarki ya nemi a ba shi auren 
yarinyar. Sarki ya ce, "Ta yaya hakan za ta yiwu? Kai Musulmi ne kuma babban 
malamin Musulmi, mu kuma Kiristoci ne. Ba za mu iya ba ka ɗiyarmu ba; 
saboda haka ka cire wannan tunanin daga ranka. Ibn Saƙa ya ce, "Ba zan iya 
rayuwa ba tare da ita ba, ko da me zan sadaukar da shi". Sai sarki ya ce, "Idan 
har ka shiga addinin Kiristanci, zan ba ka ɗiyata ka aura". Haka nan dai son 
zuciya da sha'awa suka rinjaye shi.  

Ana Ambatawa cewa: "Sha’awa takan mayar da sarakuna Bayi".1 

Ibn Saƙa ya mika wuya ga sha'awarsa, ya yar da addininsa, ya koma Kiristanci 
domin kawai ya auri yarinyar.  

Ya ku 'yan uwa Musulmi! Ya na a bayyane cewa duk wanda ya aibanta ko ya yi 
rashin ladabi ga Waliyyan Allah, makomar sa halaka ce. Da farko, wani lokacin 
har tsawon shekaru, mutum ba zai gane sakamakon abin da ya aikata ba, har 
ma ya riƙa tunanin cewa ra'ayinsa da abin da yake yi daidai ne, alhalin ba haka 
ba ne. Ni kaina na ga ire-iren waɗannan abubuwan sun faru. Akwai samari da 
dama a wannan duniya da su ke da kaifin basira sosai, amma su ka haukace 
suna samari saboda rashin ladabinsu ga Bayin Allah na Gari (waliyyai).  

A matsayin misali, wani saurayi ya haukace. Ƙaninsa ya zo gurina domin 
neman ruwan addu'a [tofi]da sauran taimako, sai ya faɗa min cewa yayansa ya 
riƙa yi wa Waliyyan Allah maganganu na rashin ladabi da Aibu. Bayan nan sai 
wani abu ya same shi har ya zama haka. Me zan iya yi domin yi wa irin wannan 
mutumin magani? Saurayin ya rasu a cikin wannan jinya.  

Ku dinga tunawa! Rashin ladabi ga waliyyai yana kawo ƙaskanci a duniya da 
kuma ƙaskanci da tashin hankali a lahira. Allah Mai Girma da Ɗaukaka Ya raya 

 
1 Mukashifat al-ƙulub, shafi. 255 

mu da son Waliyyansa, kuma Ya sanya mu mutu a kan imani ya tsaremu da 
Aibatasu, Allah Ya tsare mu!  

Gaba Ga Waliyyan Allah 

A cikin Hadisi Ƙudsi(Hadisin da Manzon Allah   وَسَلَّم وَاٰلِهّٖ  عَلیَْهِ   zaice Allah صَلَّى اللہُ 
Yace kuma  Ƙur’ani ma) yace: Wanda duk ya nuna gaba ga Waliyi na (ko a wata 
ruwayar, ya aibanta shi), To lallai Na shelanta masa yaƙi"1 

Ya fito fili cewa duk wanda ya aibanta ko ya yi rashin ladabi ga Waliyyan Allah, 
Allah Mai Girma da Ɗaukaka Yana shelanta masa yaƙi. Idan Allah Ya shelanta 
yaƙi a kan wani, ba wani ƙarfi a duniya da zai iya cetarsa, haka kuma ba zai 
cece shi a ƙabari ko a Ranar Alƙiyama ba. Ku kalli Ibn Saƙa! Ya yi rashin adabi 
ga Waliyin Allah; iliminsa, ayyukansa, dabi'unsa, kyawawan jawabansa, 
fasaharsa a matsayin mai wa'azi, ƙwarewarsa ta muhawara, da irin zurfin 
iliminsa duk ba su cece shi ba, ya mutu a cikin ƙasƙanci. 

Shi kuma mutum na ukun  wannan labarin, Abu Sa'id 'Abdullah Muhammad 
al-Tamimi al-Shafi'i ' ْهِ عَـلیَه  ya ce: "Ni ban yi niyyar  tambayar da ba zai رَحْمَةُ الـلّـٰ
iya amsa ta ba; kawai na so in ga irin amsar da zai bayar ne."  

Wannan ma ta wata fuskar rashin ladabi ne ga malami. Ku tuna! Idan malami 
bai iya amsa tambayarmu ba, bai kamata a riƙa cewa: "Mun gwada shi kuma 
ya faɗi ba, saboda haka shi ba malami ba ne." Alal misali, idan Alaramma 
(mahaddacin Ƙur'ani) ya manta wasu ayoyi a lokacin Tarawih, sai wani ya 
tuna masa. Babu wanda ke cewa shi ba Alaramma ba ne. Maimakon haka, 
hakan yana nufin ya manta ne a wancan lokacin. A fili yake cewa bai kamata a 
tambayi malami tambaya domin a gwada shi ba; ya kamata a karrama 
malamai. Tabbas, idan har akwai buƙatar gaskiya ta yin tambayar, waccan 
magana daban ce. Haka zalika, idan babban malami ya na jarraba wani 
malamin a bisa tsari, wannan ba shi ne abin da ake nufi a nan ba. Abin da ya 
kamata a gujewa shi ne gwada malami ba tare da wata buƙata ba.  

A takaice dai, ni ma na so in gwada shi, sai ya yi min mummunar addu'a cewa: 
"Ina ganin ka nutse a cikin duniyanci har zuwa ƙofofin kunnuwanka." Saboda 
haka, Sarki Nur al-Din Zangi Shahid  هِ عَـلیَْه  ya naɗa ni ministan ma'aikatar رَحْمَةُ الـلّـٰ
kula da waƙafi. Sai na gane cewa zama minista da samun dukiyar duniya ba 
wata albarka ba ce, a'a babban haɗari ne. Abu Sa'id ya ce: "A sakamakon haka, 
duniya ta ruguzo min ta kowace fuska. Yawancin dukiya da alatu suka afka 

 
1 Bukhari, Muj. 4, shafi. 248, Hadisi: 6502; Majm’ul Awsat, Muj. 1, shafi. 184, Hadisi: 609 

min, na zama mai arziƙi matuƙa. Ta haka maganar wancan waliyyi ta cika; 
duniya ta kai har zuwa ƙofofin kunnuwana1 

Ya ku 'yan uwa Musulmi! Dukkan abin da nake faɗa muku, Ina  faɗa muku shi 
ne ta hanyar hasken Ƙur'ani Mai Girma da Hadisi. Al-Ƙur'ani Mai Girma ya 
bayyana wannan a fili, kamar yadda Allah Mai Girma da Ɗaukaka Yake faɗa a 
Suratu At-Takasur:  

﴾ثمَُّ کَلََّ سَوۡفَ  ۳﴾کَلََّ سَوۡفَ تعَۡلمَُوۡنَ ۙ﴿۲﴾حَتّٰی زُرۡتمُُ الۡمَقَابرَِؕ ﴿۱الَۡہٰکُمُ التَّکَاثرُُ ۙ﴿

 ﴾ ۵تعَۡلمَُوۡنَ عِلۡمَ الۡیَقِیۡنِؕ ﴿﴾کَلََّ لَوۡ ۴تعَۡلمَُوۡنَؕ ﴿

"Rai da sha'awar tara dukiya mai yawa ta shagaltar da k. Har ku ka je ku 

ka ziyarci ƙaburbura. A'a! Cikakken sani, sannu zaku sani. Sannan a'a! 

Cikakken sani, sannu zaku sani. A'a! Da kun san ilimin yakini (da baku 

shagaltu da son dukiya ba).".2 

 Menene Hukuncin Sumbatar Takardar Kuɗi? 

A yau, idan ka ba wani takardar kuɗi, sai ya sunce ta (ya shafa a baki), ya sanya 
ta a idanunsa ya na murna. Ina kallon wannan cikin mamaki domin su na bin 
hanyoyin Shaiɗan ne ba tare da sun sani ba. Ya kai wanda ka nutse a cikin 
soyayyar dukiya, saurara da kyau! An ruwaito cewa lokacin da aka hallici 
kuɗaɗen dirham da dinari, Shaiɗan ya ɗauke su, ya aza su a goshinsa, ya 
sumbace su yace: "Duk wanda yake son waɗannan, to shi bawa na ne"3 

Abin takaici, babu ƙarancin bayin Iblis a duniya a yau. Kowa yana son dukiya; 
ni kaina ina jin son dukiya a zuciyata; Allah Ya cire mana shi. A cikin 
ɗaruruwan mutane, watakila mutum ɗaya ko biyu ne kawai basu son dukiya. 
Watakila su na rayuwa ne a kogon duwatsu ko sun koma makabartu; in ba 
haka ba, yana da wuya ka sami mutane a kasuwanni wadanda ba sa damuwa 
da dukiya. Tabbas, akwai wadanda Allah Ya tsare, kamar Waliyyan Allah, 
wadanda Allah Ya nisanta su da dukiya. An ruwaito cewa. 

A Ranar Alƙiyama, duniya za ta zo a cikin yanayi na ƙasankanci tana roƙo: "Ya 
Allah! Ka ba ni daga  waliyinka mafi ƙankanta a matsayin sakamako." Allah Mai 
Girma da Ɗaukaka zai ce: "Ya ke maras kyau! Ki nisanta. Yayin da Na sanya su 

 
1 Bahjatul Asrar, shafi. 19 karamin bugu 
2 Al-Quran, Surah Al-Takāthur, verses 1-5; translation from Kanz al-ꜤIrfān 
3 Ihya al-Ulum, vol. 3, p. 288 

kyamaceki da nisanta da ke a duniya, ta yaya zan sanya ki a wuyayensu a 
Lahira!"1 

Abin takaici, kowa yana ganin wannan duniya tana da kyau kuma su na ɓatar 
da dukan rayuwarsu suna fafutuka a kanta. Su na koyon sana'o'inta su na 
tafiya Amurka, China, Jamani, Japan da sauran ƙasashe daban-daban domin 
neman ta. Sai kuma wata rana, jarida ta ba da labarin cewa gawar wane tana 
fitowa daga Japan zuwa gida, ko kuma wane ya rasu a Amurka ana dawowa da 
gawarsa. Kalilan ne daga cikin mutane su su ke koyon Musulunci da Ƙur'ani 
mai girma.  

Saboda haka, game da mutumin da yake samun dukiyar haram, yana ɓata 
lahirarsa, yana janyo fushin Allah Mai Girma da Ɗaukaka da Manzonsa (  صَلَّى
 :kuma yake rasa imaninsa, Ƙur'ani Mai Girma ya ce ,(اللہُ عَلیَْهِ وَاٰلِهّٖ وَسَلَّم 

 ﴾ ۷﴾ثمَُّ لتَرََوُنَّہَا عَیۡنَ الۡیَقِیۡنِ ۙ﴿۶﴾لَترََوُنَّ  الۡجَحِیۡمَ ۙ﴿۵الۡیَقِیۡنِؕ ﴿کَلََّ لَوۡ تعَۡلمَُوۡنَ عِلۡمَ 

"A'a! Da kun san ilimin yakini (da baku shagaltu da son dukiya ba). Lallai 

za ku gani wutar Jahannama. Sannan lallai za ku gani ta da idon yakini." 2 

Ya ku masu son dukiya! Ya ku masu karɓa da ba da hanci (karɓar rashawa)! 
Ya ku masu kasuwancin riba! Ya ku masu samun riba ta hanyar Aiki da  riba! 
Ya ku masu taimakawa a ayyukan riba! Ya ku masu haɗa ruwa da madara! Ya 
ku masu sayar da kaya ta hanyar ƙarya! Ku duba makomarku a cikin 
waɗannan ayoyi masu albarka kuma ku: 

 ﴾۸ثمَُّ لَتسُۡـَٔلنَُّ یوَۡمَئِذٍ عَنِ النَّعِیۡمِ ﴿ 

Sannan a ranar nan, lallai za a tambaye ku game da ni'imomi.3 

Saboda haka, duk wanda ya tara dukiya mai yawa zai fuskanci ƙalubale saboda 
za a yi masa hisabi a kanta. Dukiya da arziƙi abubuwa ne masu haɗari; 
gwargwadon yadda mutum yake da shi, gwargwadon yadda za su janyo masa 
damuwa a duniya da Lahira, kuma za a tambaye shi me ya sa bai yi amfani da 
su ta hanya mai kyau ba.  

 
1 ƙutul-ulub, Muj. 1, shafi. 407 
2 Al-ƙur’an, Surah Al-Takāsur, Ayoyi na 5-7; Fassara daga Kanzul-ꜤIrfan 
3 Al-ƙur’an, Surah Al-Takātsur, Aya ta 8; Fassara daga  from Kanzul-Irfan 

Sayyiduna Yahya bin Mu'adh  هِ عَـلیَْه الـلّـٰ  ya ce: "Mai dukiya ya na fuskantar رَحْمَةُ 
masifu guda biyu a lokacin mutuwa waɗanda sauran mutane (wato matalauta) 
ba sa fuskanta: Farko, dukkan dukiyarsa ana ƙace ta daga gare shi, na biyu 
kuma, za a yi masa hisabi a kan dukkan wannan dukiyar.”1 

Ku tuna! Rasa dukiya ma wata babban masifa ce. Idan aka ƙwace dukiyar, tana 
iya janyo damuwa mai matukar yawa. Wani lokaci da ya wuce, wata jarida ta 
ba da labarin wani mutum da ya ci cacar (lottery). Ya yi murna sosai sai ya 
kama hanyar komawa gida da kudin. A hanyarsa sai wani ɓarawo ya lura da 
shi ya sace wallet ɗinsa. Yayin da ya gane cewa dukiyarsa ta ɓace, sai ya ji baƙin 
ciki da damuwa. Sai ya tsallaka ta gaban jirgin ƙasa da yake gudu, ya kashe 
kansa ya mutu,Ya aikata  haram. Ku gani! Yayin da dukiya ta ɓace, tana janyo 
damuwa.  

Ya kamata kuma a tuna cewa rasa dukiya ba shi ne ƙarshen lamarin ba. A 
Lahira, dole ne a ba da hisabi. Za a tambayi mutum, "A ina ka samu dukiyarka 
kuma a ina ka kashe ta?" Idan dukiyar ta halak ce, "Me ya sa ba ka kashe ta ta 
hanyar da ta dace ba?" Idan kuma ta haram ce, "Me ya sa ka same ta?" Yanzu 
sai ka sha azaba! Saboda haka, dukiya a kanta ma masifa ce.  

Ku tuna! Gwargwadon yadda mutum yake da ni'imomi a wannan duniya, 
gwargwadon yadda abubuwan damuwa za su ƙaru a kansa  a Ranar Alƙiyama.  

Ka Ajiyewa ‘Ya’yanka Wani Abu! 

Muhammad bin Ka'bul ƙurazi  عَـلیَْه هِ  الـلّـٰ  ya samu dukiya mai yawa da رَحْمَةُ 
kayayyaki daga wani wuri. Mutane su ka ce masa, "Ajiye wannan domin 
'ya'yanka!" Ya amsa da cewa, "A'a, zan ajiye wa kai na shi a wurin Allah Mai 
Girma da Ɗaukaka, sai in bar Ubangijina ga 'ya'yana"2 

A yau mata su na tara zinari mai yawa domin ya zama mai amfani a wajen bikin 
auren ɗiyarsu ko a lokacin tsanani dan a Sayar. Duk da haka su na ɗaukar 
kansu a matsayin matalauta, ba sa ba da Zakka, su na ba da uzuri cewa, "Abinda 
muke samu kaɗan ne." Ku tuna! Idan mace tana da ma'aunin dukiyar da zakka 
ta wajaba a kanta, to dole ne ta ba da zakka idan dukkan sharuɗɗa sun cika. 
Samun kudin shiga ba sharaɗi ba ne ga wannan.  

 
1 Mukashifat al-Qulub, p. 144 
2 Mukashifat al-Qulub, p. 143 

Alal misali, idan wata ta samu dukiya mai yawa a matsayin kyauta, kuma suka 
shekara alhalin sauran sharuɗɗa sun cika, dole ne a ba da zakka a kanta. 
Wannan ya shafi waɗanda suke ware wani ɓangare na kuɗi domin sadaka 
(niyaz) amma ba su mika shi ga wani ba; wannan kuɗin yana ƙarƙashin 
mallakansu ne, saboda haka za a sanya shi lokacin lissafin zakka. Abin takaici, 
mutane da dama su na zuwa gurina su na kuka, su na cewa ‘ya’yansu Mata  sun 
girma idan aka ba da zakka abu kaza da abu kaza zai faru.  

Wannan yana nuna cewa dukkan waɗannan damuwoyi mu ne muke kirkirarsu 
da kanmu. Ku yarda da ni! Idan mutane suka karɓi saƙon Musulunci na gaskiya 
na Dawatul Islam dukkan waɗannan matsaloli za su warware. Idan su ka bar 
son dukiya da Kuɗi, su ka yi riƙo da Sunnar Manzon Allah  صَلَّى اللہُ عَلیَهِْ وَاٰلِهّٖ وَ سَلَّم, su 
ka karɓi kyakyawan tsarin Musulunci, su ka zama masu tsoron Allah da kiyaye 
sallah, su ka damu da Lahira, to dukkan matsaloli za su warware. Al'ummarmu 
za ta gyaru har babu wani ƙarfi a duniya da zai isa ya ɗaga idonsa ya kalle ta. 
Sannan taimakon Allah na ɓoye zai zo mana, kamar yadda ya faru a yakin Badar, 
Musulmi ɗari uku da sha uku ne a gefe guda, suna fuskantar rundunar mutane 
dubu guda Masu  makamai.  

Tabbataccen abu ne daga Ƙur'ani Mai Girma cewa rundunonin mala'iku sun 

sauka a can. Labaran da Sahabbai  رَضِ یَ   اللہُ عَنْهُم su ka ruwaito su na nan a rubuce 

a littattafai, inda su ke cewa a sararin Badar, lokacin da muke ɗaga 

takubbanmu domin sarawa, kafin takobi ya kai ga wuya, sai ka ga wuyan ya 

yanke ya faɗi da kansa, wanda ke nuna cewa takobin mala'ika ne.1 

Abin takaici, a yau ana kallon fina-finai da wasannin kwaikwayo a kowane 
gida. A cikin Musuluncinmu na gaskiya, kamar yadda yake a Ƙur'ani Mai 
Girma, Hadisi, da littattafan magabata  ُالـلّٰ ـه  ,babu waje ga fina-finai ,رَحِمَهُمُ 
wasannin kwaikwayo, waƙoƙi, kiɗa, rashin kunya, ko alfasha. Ya kamata mu 
karɓi Musulunci na gaskiya wanda Annabi  وَسَلَّم وَاٰلِهّٖ  عَلیَْهِ  اللہُ  —ya zo da shi صَلَّى 
wanda yake Mai Tsarki ne kuɓutacce ga kallon fina-finai ko wasannin 
kwaikwayo da kowane irin sharri da ƙazanta. Allah Mai Girma da Ɗaukaka 
Yayi mana arziki da imani mai tsarki. Na rantse da Allah! Idan muka samu 
Musulunci na gaskiya a yau, za mu iya sake samun ƙarfin imanin da zai iya 
kayar da abokin gaba. Tarihi yana shaida cewa magabatanmu sun kayar da 
manyan makiya ta hanyar ƙarfin imaninsu.  

 
1 Sharhn al-Zarƙani ala Mawahib, Muj. 2, shafi 292 ƙaramin bugu 

 Wanda Yazo Da Niyyar Kisa,Ya Musulunta ! 

Wani mutum ya zo da wuƙa zuwa gurin Khwaja Gharib Nawaz Mu'in al-Haqq 
Wa al-Din Hasan Sanjari Ajmeri  الـلّٰ ـهِ عَـلیَْه  da niyyar kashe shi. Sai ya kalle رَحْمَةُ 
shi ya fahimci niyyarsa (an ambata a cikin Hadisi: "Ku tsoraci firasa (hasken 
zuciyar)ta  mumini, domin yana kallo ne da Hasken Allah.") 1 Sannan ya ce, 
"Gani a nan. Yi maza ka fito da wuƙar ka aikata abin da ka zo yi."  

Jin haka, sai mutumin ya fara rawar jiki, ya na mamakin ta yaya ya gano 
niyyarsa. Tsoro mai tsani ya kama shi har ya faɗi a ƙasa. Ya ajiye wuƙar a 
ƙafafunsa ya ce, "Tabbas na zo ne da niyyar kashe ka. Yanzu hukunci na shi ne 
ka yanka ni da wannan wuƙar." Khwaja Gharib Nawaz  هِ عَـلَیْه  ya amsa da رَحْمَةُ الـلّـٰ
cewa, "Musuluncinmu bai koya mana wannan ba; ba ma sakawa tubali da 
dutse, a'a fure muke bayarwa  a maimakon haka."  

Wannan ya burge shi sosai har ya karɓi Musulunci ya zama daga cikin 
ɗalibansa.2 

Wanene Zai Cece Ka Yanzu? 

Haka zalika, Annabi  صَلَّى اللہُ عَلیَْهِ وَاٰلِهّٖ وَسَلَّم ya na hutuwa a ƙarƙashin wata bishiya 
lokacin da wani mutum ya zo da takobi da mummunar niyya. Annabi  ُصَلَّى اللہ

 ya buɗe idanunsa, sai mutumin ya ce, "Ya Muhammad! Waye zai ceceعَلیَْهِ وَاٰلِهّٖ وَسَلَّم 
ka daga gare ni yanzu?" Annabi  وَسَلَّم وَاٰلِهّٖ  عَلیَهِْ   "!ya amsa da cewa, "Allah صَلَّى اللہُ 
Mutumin ya tambaya har sau uku, a kowane lokaci kuwa Annabi   ّٖصَلَّى اللہُ عَلیَْهِ وَاٰلِه

 ya na cewa "Allah". Haka kawai ana ambaton sunan Ubangiji sai kafirin ya  وَسَلَّم 
fara rawar jiki har takobinsa ya faɗi. Annabi  صَلَّى اللہُ عَلیَْهِ وَاٰلِهّٖ وَسَلَّم ya ɗauki takobin 
ya ce, "Yanzu waye zai cece ka?" Mutumin ya firgita sosai, amma Annabi   صَلَّى
 ,ya yi masa gafara. Yayin da ya ga wannan kyakkyawan halin nasa اللہُ عَلیَْهِ وَاٰلِهّٖ وَسَلَّم 
sai mutumin ya karɓi Musulunci.3 

A yau ma, idan har mu ka dogara ga Allah da Manzonsa  صَلَّى اللہُ عَلیَْهِ وَاٰلِهّٖ وَسَلَّم da 
gaske kuma mu ka manne wa koyi da Riƙo da sunnarsa, to imaninmu zai cika. 
Manya-Manyan masifu da su ke yawo a kanmu za su washe, kuma gajimaren  
duhu za su Baje. Haske da darajar Madina za su haskaka a cikin zukunnanmu, 

kuma zukatanmu za su amfana da shi, ه  Al'ummomin duniya za !اِنْ شَــاءَٓالـلّـٰ
su haskaka, ɓarayi za su tuba, kwanciyar hankali, gamsuwa, da jin daɗi za su 

 
1 Majmu’ul Awsat, Muj. 2, shafi 271, Hadisi: 3254 
2 Mir'atul-Asrar (mai fassara), shafi. 598  
3 Sahihul Buhari, Muj. 3, shafi. 59, Hadisi: 4135 Ataƙaice 

watsu a dukkan duniya. Kwanciyar hankalin da ke Madina zai sauka, kuma  ِْان

ه   albarka kadai za ta riƙa sauka. Aƙalla ku yi alƙawarin cewa ba za ku ,شَــاءَٓالـلّـٰ
taɓa barin sallah ba kuma ba za ku aske gemu ba.  

Ku tuna! Rayuwa bata da Tabbas, kamar yadda aka ruwaito a wata jarida: 

A wani ƙauye kusa da Jalalpur Jattan (Punjab, Pakistan), wa da ƙani sune 
zasuyi bikin aure  a ranaku mabanbanta. Babban yayan an daura masa aure, 
kuma an tsara bikin ƙanin a washegarin ranar, babban yayan da sauran 'yan 
uwa su ka kama hanya a motar Bas tare da tawagar amarya ta ƙanin domin 
halartar bikin. Motar ta na tafiya lafiya lau sai kawai, wani hatsari na ba-zata 
da ban mamaki ya faru kusa da Gujranwala a hanyar Kamoke.  

Ƙofar motar ta buɗe, sai babban yayan wanda ya yi aure jiya jiya, ya subuce 
daga motar da ke gudu ya faɗi a kan hanya. Tayar motar ta bi ta kansa, ta bar 
shi cikin mugun rauni. Mutane su ka ruga zuwa gare shi su ka kaishi asibiti a 
cikin yanayi mai tsanani. A halin da ake ciki, tawagar bikin ta ci gaba da tafiya 
har ta kai Kamoke, inda aka fara shirin aure.  

A gefe guda, Yayan abin tausayi ya na kwance a ƙasa a asibiti, a ɗaya gefen 
kuma, shirye-shiryen auren ƙanin sun kammala. Sai kawai labari ya fito daga 
asibiti cewa babban yayan ango ya rasu a asibitin. Wajen Bikin da ake murna 
ya koma wurin alhini, kuma aka tsayar da bikin. Yayin da sabuwar amaryar 
babban yayan ta ji wannan labarin, sai ta haukace. A cikin ƙyaftawar ido, 
muhallin da aka ƙawata da murna ya nutse a cikin bakin ciki  da alhini. 

Shaikh Abdulƙadir Jilani  هِ عَـلیَْه  :ya ce  رَحْمَةُ الـلّـٰ

 Akwai likafani da dama da aka wanke aka ajiye su a shirye, amma waɗanda za 
su sanya su su na yawo a kasuwanni. Akwai mutane da dama da aka riga aka 
gina ƙaburburansu, amma waɗanda za a bunne su a ciki su na nutsewa a cikin 
farin ciki.1 

Ya ku 'yan uwa Musulmi! A yau, kuna shimfiɗa harsashin wani aiki har ma 

kukan yi gwanintar samfurin ginin, amma wane ne ya sani ko za ku samu 

damar ganinsa; watakila an riga an gina ƙabarinku. Samari nawa ne marasa 

Sa’a su ke rasuwa su na burin yin aure? Jaridu su na ruwaitowa kullum cewa 

samari da yan mata da dama su na kashe kansu saboda rashin nasara a aure. 

Saboda haka, ka da ku jinkirta aikata ayyuka na kwarai. Ku aikata yanzu abin 

da ya kamata a aikata; kada ku ɗaga aikin yau zuwa gobe. Gobe akwai wani 

 
1 Ghunyatu li Ɗalibin, Muj. 1, shafi. 348 

aikin, saboda haka duk abin da yake da buƙatar aikatawa yau, ku aikata shi 

yanzu.  

Ana cewa kada a jinkirta yin kyakkyawan aiki. Tun da ka yi niyyar aikata 

kyakkyawan abu, ka aikata shi nan take. Alal misali, idan lokacin sallah ya yi, 

ku yi sallah nan take, domin babu wani aiki da ya fi sallah muhimmanci. Kada 

ku kasance masu sakaci game da sallah, domin bin umarnin Allah Mai Girma 

da Ɗaukaka ne. Ku yi kyakkyawar niyya cewa za ku riƙa yin sallah sau biyar a 

rana, kuma ku yi alƙawarin cewa daga yanzu,  ه  ba za ku kasance ,اِنْ شَــاءَٓالـلّـٰ

masu Kasala ba, ba za ku riƙa barci a lokacin Asuba ba, kuma ba za ku dinga 

rasa kowace sallah ba.  

Haka zalika, ku ƙawata fuskarku da Sunnar Manzon Allah  صَلَّى اللہُ عَلیَْهِ وَاٰلِهّٖ وَسَلَّم ya 

zamanto kuna da gemu.  

Ku tuna! Aske gemu haramun1 ne, kuma rage shi ya zama ƙasa da tafin hannu 

guda ma haramun ne. Saboda haka, komai irin wahalhalu ko suka da za ku 

fuskanta, kada ku cire gemu. ه  ,dukkan duhu na alhini zai washe ,اِنْ شَــاءَٓالـلّـٰ

kuma damuwar gida za ta ɓace. Idan 'yan uwanku na gida suka nuna ƙyama, 

kada ku yi muhawara da su, domin idan kuka gabatar da hujjoji, hakan yana 

iya ƙara rura wutar lamarin. Saboda haka, ku yi shiru, kada ku tattauna shi da 

kowa, kuma kada ku yi faɗa da kowa. Maimakon haka, ku sanya su saurari 

jawabai na. Ta hakan,  ه   .dukkan matsaloli za su warware ,اِنْ شَــاءَٓالـلّـٰ

Akwai iyalai da dama waɗanda a baya ba sa son gemu da rawani, amma yanzu, 

ه   ra'ayinsu ya sauya game da waɗannan abubuwan bayan sauraron ,الَْـحَمْـدُ لـلِّـٰ
waɗannan jawaban. Saboda haka, idan ba za ku iya yi musu bayani ba, babu 

matsala. Kawai ku lallaba su su saurari jawaban. Idan su ka saurara,   ْاِن

ه    .ra'ayoyinsu za su sauya ,شَــاءَٓالـلّـٰ

 

د صَلَّى  صَلُّوۡا عَلَى الۡحَبیِۡب  ُ عَلٰى مُحَمَّ  اللّّٰٰ

 
1 Fatawa Radawiyya, Muj. 22, shafi. 571 to 572  

